
PARA SA AGARANG PAGLALABAS: Mayo 5, 2025 
MAKIPAG-UGNAYAN SA: communications@baaqmd.gov   

 

Panahon ng smog para sa Spare the Air (Iligtas 
ang Hangin), magsisimula na 
Hinihikayat ang mga residente na gumamit ng pampublikong 

transportasyon, maglakad, magbisikleta, o mag-share ng masasakyan para 

mabawasan ang polusyon sa hangin 
 

SAN FRANCISCO - Inanunsyo ng Distrito ng Hangin ng Bay Area ang simula ng panahon ng 
smog sa tag-init para sa Spare the Air, na mula Mayo hanggang Oktubre sa Bay Area.  
 
Ang milyun-milyong sasakyan sa ating mga kalsada ay nananatili pa ring isang pangunahing 
pinagmumulan ng polusyong nagdudulot ng smog at mga emisyon ng greenhouse gas sa Bay 
Area. Hinihikayat ng kampanyang Spare the Air ang mga residente na bawasan ang 
pagmamaneho at mag-isip ng mga paraan para maibahagi, mapaikli, o mabago ang kanilang 
commute para makatulong na bawasan ang smog, trapiko, at gridlock sa rehiyon. Kasabay ng 
pag-init ng panahon at pagtaas ng mga temperatura, lumalaki ang posibilidad na maglabas ng 
mga Alerto na Spare the Air para sa hindi magandang kalidad ng hangin. 
 
“Ang bawat biyahe sakay ng pampublikong transportasyon o sa pamamagitan ng aktibong 
transportasyon sa halip na magmaneho nang mag-isa ay isang hakbang tungo sa mas malinis 
na hangin at mas malusog na Bay Area,” sabi ni Dr. Philip Fine, ang tagapagpaganap na opisyal 
ng Distrito ng Hangin. “Ang malinis na hangin ay responsibilidad ng lahat, at nagsisimula ito sa 
mga pasyang ginagawa natin sa araw-araw.” 
 
Ang paglunsad sa panahon ng smog para sa Spare the Air ay kasabay ng Linggo para sa 
Pagbibigay ng Kamalayan tungkol sa Kalidad ng Hangin, na isang pambansang kampanya 
para mas mapalawak ang kamalayan sa kalidad ng hangin at mahikayat ang mga tao na 
gumawa ng mga hakbang na makakabawas sa kanilang kontribusyon sa polusyon sa hangin. 
Ang kampanyang ito ay magbibigay ng pagkakataon sa mga tao na malaman ang mga sanhi ng 
hindi magandang kalidad ng hangin at kung paano ito mapaghahandaan at matutugunan sa 
buong taon.  

Ipagdiriwang din ng Bay Area ang All Aboard Bay Area Transit Day sa Mayo 6, na 
nanghihikayat sa mga tao na gumamit ng pampublikong transportasyon kasabay ng 
pagpapakita ng mga lokal na ahensya ng transportasyon sa kani-kanilang pinahusay na 
serbisyo at pinagandang karanasan ng customer.  
 
Naglalabas ng mga Alerto na Spare the Air sa tuwing inaasahang lalampas ang smog o polusyon 
sa ozone sa mga antas na nakakasama sa kalusugan. Ang ozone ay puwedeng magdulot ng 
iritasyon sa lalamunan, baradong ilong, at paninikip ng dibdib. Puwede itong magpasimula ng 
hika, magdulot ng pamamaga sa lining ng mga baga, at magpalala ng bronchitis at emphysema. 
Sa partikular, mapaminsala ang polusyon sa ozone para sa mga bata, matatanda, at mga may 
kundisyon sa baga at puso. Kapag may Alerto na Spare the Air, limitahan ang pag-eehersisyo 
sa labas tuwing hapon kung kailan pinakamataas ang temperatura at ang concentration ng 
ozone.  
 
Para malaman kung may Alerto na Spare the Air, magagawa ng mga residente na 
magparehistro para sa mga notification sa email o text sa www.sparetheair.org/alerts, tumawag 
sa 1 (800) HELP-AIR, i-download ang Spare the Air Bay Area app, o makipag-ugnayan sa Spare 
the Air sa Facebook, Instagram o X. 
 
Ang Distrito ng Hangin ng Bay Area ay ang panrehiyong ahensyang responsable para sa 
pagprotekta sa kalidad ng hangin sa siyam na county ng Bay Area. Makipag-ugnayan sa Distrito 
ng Hangin sa pamamagitan ng Facebook, Instagram, X, at YouTube. Para sa higit pang 
impormasyon tungkol sa Spare the Air, bumisita sa www.sparetheair.org. 

